
შრომის პირობების ინსპექტირების დეპარტამენტი
ერთად შევქმნათ უსაფრთხო სამუშაო გარემო!

ახალი კორონავირუსით (SARS-CoV-2) გამოწვეულ ინფექციასთან (COVID-19)  დაკავშირებული ზოგადი რეკომენდაციები გასართობი ატრაქციონებისთვის

დასვენებისა და გართობის პარკებში არსებული ატრაქციონების ოპერირებისთვის სავალდებულოა განხორციელდეს შემდეგი ღონისძიებები:
· პარკის შესასვლელში/ყოველი ატრაქციონის შესასვლელში თვალსაჩინო ადგილას განათავსეთ ინფორმაცია COVID-19-ის პრევენციული ღონისძიებების შესახებ; 
· ინფექციის რისკის შემცირების მიზნით, აუდიო/ვიდეო ტექნიკის გამოყენებით უზრუნველყავით  ვიზიტორთა ინფორმირებულობა კორონავირუსის გავრცელების პროფილაქტიკური ღონისძიებების შესახებ;
· ყოველი ატრაქციონის შესასვლელში პერსონალისა და ვიზიტორებისთვის ხელმისაწვდომ ადგილას განათავსეთ 60%-70% ალკოჰოლის შემცველი ხელის დასამუშავებელი ჰიგიენური საშუალებებისა  და მათი სწორად მოხმარების წესები; 
· პერსონალს მიაწოდეთ ინფორმაცია  ინდივიდუალური   დაცვისა  და   ჰიგიენური   საშუალებების   სწორად გამოყენებასა და შემდგომში მათ შენახვა/მოცილებაზე;
· უზრუნველყავით ატრაქციონების შესასვლელებთან ვიზიტორებისა და პერსონალის მიერ გამოყენებული ერთჯერადი ხელსახოცებისა თუ სხვა ჰიგიენური ნარჩენებისთვის დახურული კონტეინერების განთავსება, რომელშიც ჩაფენილი იქნება ერთჯერადი პლასტიკური პაკეტი. ინდივიდუალური დაცვის საშუალებებით (ხელთათმანები, სახის დამცავი ფარი, ნიღაბი, ერთჯერადი ხალათი) აღჭურვილლი პირის მიერ მოხდეს ჰიგიენური ნარჩენების მოცილება;
· გამოიყენეთ სანიტარული შესვენებები ყოველ 2 (ორი) საათში ერთხელ, რათა მოხდეს ხშირად შეხებადი  ზედაპირების დამუშავება შესაბამისი კონცენტრაციის სადეზინფექციო ხსნარით;
· პერსონალი უზრუნველყავით:
· კოლექტიური დაცვის  საშუალებებით - დამცავი გამჭვირვალე ბარიერებით - მესამე პირებთან ურთიერთობის შემთხვევაში; 
· ინდივიდუალური დაცვის საშუალებებით: ნიღაბი, ხელთათმანი;
· სანიტარულ კვანძებში განათავსეთ ხელის ჰიგიენისთვის თხევადი საპნის დისპენსერი და   ხელების გასამშრალებელი ერთჯერადი ხელსახოცები; 
· ლოდინის რეჟიმში მყოფი ვიზიტორების ნაკადი აკონტროლეთ შესაბამისი უსაფრთხო დისტანციის დაცვით; 
· ვიზიტორები ატრაქციონების დასაჯდომ ადგილებზე განათავსეთ იმგვარად, რომ დაცული იყოს უსაფრთხო დისტანცია (არანაკლებ 2 მ);
· კარუსელებზე, საბავშვო მატარებლებზე, ე.წ ,,მხტუნავ ბაყაყზე“, ,,ბროკომელაზე“ და სხვა გასართობ ატრაქციონებზე  დატვირთეთ დასაჯდომი ადგილების არა უმეტეს 50%;

გამონაკლისი:
ერთი ოჯახის წევრები (მშობლები, და-ძმა) შესაძლებლია მოთავსდნენ დისტანციის დაცვის გარეშე.

· ყოველი დღის ბოლოს უზრუნველყავით ატრაქციონებისა და დამხმარე  სივრცეების სველი წესით დალაგება და დეზინფექცია  ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის №01-123/ო  ბრძანების ახალი კორონავირუსით (SARS-CoV-2) გამოწვეული ინფექციის (COVID-19) გავრცელების პრევენციისა და მართვის უზრუნველყოფის მიზნით გასატარებელ ღონისძიებათა შესახებ სათანადო დანართის შესაბამისად. [image: ]
საპირფარეშოების დალაგება/დეზინფექცია:
· საპირფარეშოს დალაგება ხორციელდება სველი წესით და სარეცხი საშუალებებით, წმენდის შემდგომი დეზინფექციით, სათანადო წესით; 
· დამლაგებლის ეკიპირებისთვის აუცილებელია:
•	ნიღაბი;
•	ერთჯერადი ხალათი;
•	სპეციალური/სქელი ხელთათმანები (მრავალჯერადი);
•	თვალის დამცავი (სათვალე ან სახის ფარი).

პერსონალის ვალდებულებები
ხელის ჰიგიენის რეგულარულად და საფუძვლიანად შესრულება წარმოადგენს უმეტესი ვირუსისგან თავის დაცვის საუკეთესო საშუალებას,
შესაბამისად,    აუცილებელია   სამუშაო   ადგილზე განახორციელოთ   შემდეგი ღონისძიებები:
· თქვენს სამუშაო ადგილზე დაიცავით ჰიგიენის წესები;
· საფუძვლიანად დაიბანეთ ხელები წყლითა და საპნით, ხოლო დაბანის შემდგომ კარგად გაიმშრალეთ. იმ შემთხევაში თუ ობიექტზე ხელის დაბანა შეუძლებელია, გამოიყენეთ 60%-70% სპირტის შემცველი ხელის საწმენდი სადეზინფექციო საშუალებები;
· მისალმებისას არ ჩამოართვათ ხელი ერთმანეთს;
· მოერიდეთ სხვა დასაქმებულებთან/მესამე პირებთან შეხებას;
· [image: D:\Users\bperadze\Desktop\Captures.PNG]დაიცავით უსაფრთხო დისტანცია (არანაკლებ 2 მ).

